
П. Хусанкай 

Пейо (Крачолов) Яворов 

Пейо (Крачолов) Яворов ҫурални 90 ҫул тултарчӗ. Ун ҫинчен пӑлхар 

литературинче питӗ нумай ҫырнӑ. Вӑтӑр ҫиччӗ те тултараймасӑр пӳкле вилӗмпе вилнӗ 

чаплӑ поэт темӗн чухлӗ сӑмах-юмах хускатнӑ, темӗн чухлӗ легенда шухӑшласа 

кӑларттарнӑ. 

Хӑй вӑл 1878 ҫулхи кӑрлачӑн пӗрремӗш кунне Чирпан хулинче ҫуралнӑ. Вӑл 

ҫуралсан виҫӗ кунтан ҫав хулана пӑлхарсене 500 ҫулхи тӗрӗк пусмӑрӗнчен хӑтаракан 

Раҫҫей ҫарӗ пырса ҫитнӗ. 

Поэт ашшӗ Тотьо Крачолов ун чухне атӑ-пушмак ҫӗлесе пурӑннӑ, вак-тӗвек суту-

илӳ туса йӳнеҫтернӗ. Унӑн йӑхӗ-тӗпӗ ҫинчен хурӑнташӗсем тӗрлӗрен сӑмахланӑ. 

Аслашшӗ, пулас поэтӑн мӑн аслашшӗ, Кӗҫӗн Азирен килсе кӗнӗ араб пулнӑ, имӗш. 

Пӑлхар хушшинче ӑна Стоян Крачола тенӗ. Хӑшӗ-пӗри вӑл тӗрӗксене хирӗҫ вӑрттӑн 

кӗрешнӗ пӑлхар хайдукӗсен пуҫлӑхӗ пулнӑ, теҫҫӗ. Балкан кукӑр-макӑр ҫулӗ-йӗрӗпе 

ҫӳресе укҫа пухнӑ та, хӑйне никам палламан Чирпан хулине вырнаҫса чорбаджия (пуян 

хуҫа) пулса пурӑна пуҫланӑ имӗш вара... 

Поэт амӑшӗ сарӑ ҫӳҫлӗ хитре хӗрарӑм пулнӑ, теҫҫӗ. Вӑл ачи-пӑчине илемлӗ 

юрӑсем питӗ ӑста юрласа панӑ. 

Пейо питӗ имшер те нишлӗ ҫуралнӑ. Асламӑшӗ пырса пӑхнӑ та: «Ха! Аттем 

чӗрӗлсе килнӗ мар-и?»—тенӗ.— Леш хайхи «араб» тӗслех ку,— тесе каласшӑн пулнӑ 

ӗнтӗ вӑл. 

Ачи час-часах чирленӗ. Виҫҫе ҫитсен, тин калаҫкала пуҫланӑ. Усерехпе те питӗ 

чӗмсӗрскер пулнӑ. Ашшӗ ӑна «питӗрнӗ арча» тенӗ. Урамри ача-пӑча вӑййине те 

хутшӑнман вӑл. Вӗсем тӗрмешнине-кӗрешнине йӑвашшӑн пӑхса тӑнӑ. 

Вӗренессе вӑл лайӑх вӗреннӗ. Пӑлхар чӗлхи урокне питӗ ӑста каласа панӑшӑн 

вӗрентекенӗ ӑна пӗрре ытараймасӑр пилӗк пус панӑ. Ку — пулас сӑвӑҫӑн чи малтанхи 

гонорарӗ пулнӑ,— тет Георги Константинов — Яворовӑн «Копнения» («Ӗмӗтсем») ятлӑ 

кӗнекин редакторӗ. Кӗнекене ҫамрӑк-кӗрӗм валли ятарласа пухнӑ сӑвви-калавӗсене 

суйласа кӗртнӗ (София, 1949, «Народна младеж» издательстви). Поэтӑн пурнӑҫ 

деталӗсене эпир ҫав кӗнекери Г. Константинов статйинчен илтӗмӗр. 

Пловдов гимназийӗнче Яворов вырӑс поэзийӗпе паллашать: Пушкин, Лермонтов, 

Некрасов — унӑн юратнӑ поэчӗсем. Гимнази пӗтерсе таврӑнсан, вӑл Чирпанра 

телеграфист пулма вӗренет. Ҫав вӑхӑтрах социализм  ҫинчен вӗрентекен кӗнекесем 

вулама тытӑнать. Хӑй тавра пӗр 30—40 йӗкӗте пӗрлештерет. 

Поэтӑн пуҫласа пичетленнӗ сӑвви «Малалла!» ятлӑ. Вӑл 1895 ҫулта «Глас 

македонски» хаҫатра тухнӑ. Вунҫичӗ ҫулхи арача Македонири пӑлхав ҫӗкленӗ 



тӑванӗсене пулӑшма чӗнет. Каярах вӑл «Мисъл» журналта тӑтӑшах пичетленсе тарать. 

Анчах поэт ӗҫӗпе ҫеҫ пурӑнасси инҫе-ха. Вӑл — телеграфист: малтан пӗчӗкрех вырӑнта, 

кайран пысӑкраххинче, пуҫлӑх та пулса пӑхать... Сливен, Стралджа, Анхиало — тӗрлӗ 

жуласене ҫитет. Унтан Софире те ҫулталӑк хушши пуштӑ-телеграф чиновникӗнче ларать. 

Анчах Македонири революци юхӑмӗ ӑна туртнӑҫем туртать. Хӑйӗн чылаях тухӑҫлӑ 

вырӑнне пӑрахса вӑл Македоние каять: кӗрешет, ӳкӗтлет, унти пӑлхарсем валли 

революцилле хаҫатсем кӑларать; хӑй ту хушшинчи шӑтӑксене пытана-пытана пурӑнать... 

Юлташӗсене ҫапла калать: «Хам ӑҫта пуҫ хурсан та, куҫӑм Македони еннелле ҫаврӑнтӑр; 

мана пӑлхавҫӑсен тумӗпе пытарӑр»,— тет. Ҫав вӑхӑтрах вӑл калама ҫук вӑйлӑ та хӑй 

евӗрлӗ сӑвӑсем ҫырать. Чи мухтавлӑ пӑлхар лирикӗсен шутне кӗме тивӗҫлӗ . 

Болгарин ун чухнехи ҫутĕҫ министрĕ Иван Д. Шишманов профессор Яворова, 

пысӑк хисеп туса, Халӑх библиотекинче ĕҫлеме чĕнсе илет. Унта ӑна вӑл икĕ ҫуллӑха 

Парижа ярать: Францин чаплӑ культурипе, литературипе паллашма сĕнет. Таврӑнсан – 

Халӑх театрĕн драматургĕ туса хурат. Яворов ҫав театртаа икĕ ҫул хушшинче хӑйĕн икĕ 

пьесине лартать: «Витоша таврвшĕнче» (1911) тата «Аҫа ҫапсассӑн – ахрӑм лӑпланать» 

(1912). Пӑлхар критики ҫав пьесӑсене халĕ те пысӑк хак парать: идея тĕлĕшпе ҫӳлте 

тĕракан, психологилле тарӑн драмӑсем, тесе йышӑнать. 

«1912 ҫулхи Балкан вӑрҫи вӑхӑтĕнче Яворов каллех ҫар ҫынни пулать. Пӑлхар 

ҫарĕ ҫĕнтерсе пынишĕн савӑннӑскер, Бухарест мирĕ хыҫҫӑн вӑл питĕ хурланать, ма 

тесен ҫак килĕшӳ тӑрӑх Македони те, Болгарин ытти хӑшпĕр ҫĕрĕсем те ҫĕнĕ пусмӑра 

лекеҫҫĕ» (Г. Константинов). 

1914 ҫулхи юпа уйӑхӗн 29-мӗшӗнче 36 ҫулхи поэт, кил-йышӗнчи йывӑр инкеке 

пула, хӑй ӗмӗрне хӑй татса пӑрахать. 

Ҫакӑнта пичетленекен «Эрменсем» сӑвӑ — поэтӑн чи вӑйлӑ сӑввисенчен пӗри. 

Ӑна вӑл 1900 ҫулта, хӑй ҫирĕм иккĕре чухне, ҫырнӑ, Тӑван ҫĕршывĕнчен татӑлнӑ, тĕрĕк 

пусмӑрĕнчен тарса ӳкнĕ эрмен ҫыннисене Яворов хӑй телеграфистра ĕҫленĕ чухне курса 

сӑнанӑ. Ҫавсен хутне кĕрсе, чӑн-чӑн ырӑ ҫынлӑх кӑмӑлĕпе, халӑхсен пулас туслӑхĕн 

ĕмĕчĕпе ҫырӑннӑ ҫак сӑвӑ. 

Мускавра манӑн пӑлхарсен хальхи паллӑ критикĕпе – Эфрем Каранфиловпа курса 

калаҫма пулчĕ. Яворовӑн ҫак сӑввине асӑнсах, вӑл ҫапла каларĕ: «Тĕнчери эрменсем 

пирĕн поэта пĕр ҫав сӑвӑшӑн вуникĕ ҫĕршывра палӑк лартнӑ!» - терĕ. 

Ҫак хыпар мана питĕ пысӑк шухӑша ячĕ. Халӑх чĕрине тивлеме, унӑн мал ĕмĕтне 

ҫĕклемелле ҫырнӑ сӑвӑ, кирек мĕнлечĕлхепе тухнӑ пулсан та, ҫитетех иккен ҫав халӑх 

патне. Эпĕ ӑна чӑвашла куҫартӑм. 

Вуникĕ ҫĕршывра вуникĕ палӑк… Ҫакӑ тивĕҫлĕ чыс мар-и, ĕмĕрлĕх хисеп мар-и 

поэта?! 


